
Xülasə. Xüsusi qayğıya ehtiyacı olan uşaqlara riyazi elementlərin öyrədilməsi onların gələcək həyati eh-

tiyaclarının qarşılanmasında mühüm əhəmiyyət kəsb edir. Bazar iqtisadiyyatı cəmiyyətində, informasiya əsrin-

də yaşamağımız hər bir insanın öz ehtiyaclarını ödəyə bilməsi zərurətini yaradır. Bu səbəbləri əsas götürsək xü-

susi qayğıya ehtiyacı olan şəxslərin öz şəxsi ehtiyaclarını potensial imkanları hesabına qarşılaya bilməsi üçün 

şəraitin yaradılması zəruridir. Bu missiya isə təkcə təhsil sahəsində deyil, ictimai səviyyədə dəstəklənməlidir. 

Pезюме. Обучение математическим элементам детей с ограниченными возможностями здо-

ровья, имеет важное значение для их адаптации и для приспособления к их жизненным потреб-

ностям. Жизнь в обществе рыночной экономики, в век информации, создает потребность в том, что-

бы каждый человек мог удовлетворить свои житейские потребности. Эта задача должна поддержи-

ваться не только в сфере образования, но и на социальном уровне. 

Summary. Teaching mathematical elements is important in fulfilling the future life needs of children 

with disability. Living in the conditions of the market economy and the information society creates the 

necessity for every person to be able to satisfy his needs. Based on these reasons, it is necessary to create 

conditions for people with special needs to meet their personal needs according to their potential. This 

mission should be supported not only in the field of education, but also at the social level. 

Key words: mathematical needs, special schools, social awareness, special mathematical education, 

modern conditions, information technologies 

 

Xüsusi qayğıya ehtiyacı olan uşaqlara ri-

yazi elementlərin öyrədilməsi onların gələcək 

həyati ehtiyaclarının qarşılanmasında mühüm 

əhəmiyyət kəsb edir. Bu vacib məsələ təkcə təh-

sil sahəsində deyil, ictimai səviyyədə dəstəklən-

məlidir. Belə ki, ancaq bütövlükdə ictimai şüur: 

1) onların təlim-tərbiyəsinin təşkil edilməsi; 

2) cəmiyyət daxilində hər kəs kimi hüquq 

və haqlarının qorunması; 

3) cəmiyyətin digər üzvləri kimi onların 

da öz həyatlarının müəyyənləşdirilməsi və yax-

şılaşdırılması istiqamətində formalaşarsa, həm-

çinin bu istiqamətdə onlar üçün lazımi şərait ya-

radılarsa, bu zaman onlar da digər insanlar kimi 

öz həyatlarını yaxşıya doğru dəyişmək və cə-

miyyətin fəal üzvlərindən olmaq imkanı qazan-

mış olacaqlar. Bu proses isə ancaq təcriddən 

uzaqlaşaraq təlim-tərbiyəyə oradan isə cəmiyyə-

tə inteqrasiya şəraitində mümkündür. Bu istiqa-

mətdə gedən prosesdə digər fənlər kimi riyaziy-

yat təliminin də xüsusi yeri vardır. Belə ki, riya-

ziyyat təlimi prosesində onlar mühüm riyazi bi-

lik, bacarıq və vərdişlər əldə edirlər. Bu bilik və 

bacarıqlar isə onlara gələcək həyatlarında alış-

veriş etmək, hesab apara bilmək, ölçmək, yazıb 

oxuya bilmək və s. kimi əməliyyatları icra edə 

bilmək imkanı yaradacaq. Riyazi biliklərin də-

rindən mənimsənilməsi şagirdin riyazi təfəkkü-

rünün məqsədyönlü inkişafına nail olmadan 

mümkün deyil. Fəlsəfi nöqteyi-nəzərdən təfək-

kür obyektiv gerçəkliyin insan şüurunda fəal in-

kişafıdır. Bir sıra anlayışların dəqiq öyrənilməsi 

çox vacibdir. Onların dəqiq mənimsənilməsi zə-

ruri bünövrə təşkil edir. 

Ümumiyyətlə, riyaziyyatın insan həyatın-

da olan rolunu nəzərə alsaq, xüsusi qayğıya eh-

tiyacı olan şəxslərin də riyazi biliklərə sahib ol-

maları zəruri və vacibdir. 

Riyaziyyatın tədrisi metodikasının predme-

ti riyaziyyatın təlimi prosesidir. Məhz xüsusi 

məktəblərdə bu fənnin tədrisi xüsusi qayğıya eh-

tiyacı olan şagirdlərin riyazi təliminin təşkili mə-

sələlərini əhatə edir. Başqa sözlə, riyaziyyatın 

tədrisi metodikası bütün tədris mərhələlərində ri-

yaziyyatın təlimi qanunauyğunluqlarını öyrənir. 

Xüsusi məktəblərdə riyaziyyatın tədrisi 

metodikası təlim prosesi ilə bağlı aşağıdakılara 

aydınlıq gətirir: 

1. Nə üçün riyaziyyatı öyrənmək lazımdır 

(riyaziyyat təliminin məqsədi)? 

2. Riyaziyyatdan nəyi öyrənmək lazımdır 

(riyaziyyat təliminin məzmunu)? 

3. Riyaziyyatı necə öyrənmək lazımdır (ri-

yaziyyat təliminin üsulları)? 

Xüsusi məktəblərdə riyaziyyat təliminin 

məqsədlərini aşağıdakı qruplara ayırmaq olar: 

1) riyaziyyat təliminin xüsusi təhsil məq-

sədləri; 

2) riyaziyyat təliminin tərbiyə məqsədləri; 

3) riyaziyyat təliminin praktik məqsədləri. 

Xüsusi məktəblərdə riyaziyyat təliminin 

təhsil məqsədləri aşağıdakılardır: 

1) şagirdlərə riyaziyyatdan bilik, bacarıq 

və vərdişlərin müəyyən sistemini vermək; 

2) şagirdlərin real aləmi riyazi metodlarla 

dərk etməsinə kömək göstərmək; 

3) şagirdləri riyaziyyatdan yazılı və şifahi 

nitqə alışdırmaq; 

4) şagirdlərə fəal idrak fəaliyyəti üçün zə-

ruri olan minimum riyazi informasiyaya yiyə-

lənməkdə kömək göstərmək. 

Xüsusi məktəblərdə riyaziyyat təliminin 

tərbiyə məqsədləri aşağıdakılardır: 

1) şagirdlərdə mütərəqqi dünyagörüşü tər-

biyə etmək; 

2) şagirdlərdə riyaziyyatı öyrənməyə da-

yanıqlı maraq tərbiyə etmək; 

3) şagirdləri mənəvi-estetik ruhda tərbiyə 

etmək; 

4) şagirdlərin riyazi təfəkkürünü inkişaf 

etdirmək. 

Xüsusi məktəblərdə riyaziyyat təliminin 

praktik məqsədləri aşağıdakılardır: 

1) şagirdlərdə qazanılmış riyazi bilikləri 

sadə praktik məsələlərin həllində tətbiq edə bil-

mək bacarıqları formalaşdırmaq; 

2) şagirdlərdə riyazi cihaz və alətlərdən is-

tifadə etmək bacarıqları formalaşdırmaq; 

3) şagirdlərdə elmi və tədris xarakterli in-

formasiyanı sərbəst əldə etmək bacarıqları for-

malaşdırmaq. 

Xüsusi məktəblərdə riyaziyyatın tədrisi 

zamanı müəllim aşağıdakı məqamlara mütləq 

diqqət yetirməlidir: 

1) ibtidai məktəbin hesab kursunda həndə-

sənin rolunu artırmaq; 

2) tədris məsələlərinin məzmununu şagir-

din həyat təcrübəsinə uyğunlaşdırmaq; 

3) hesabın tədrisində əyaniliyin rolunu ar-

tırmaq; 

4) öyrənənlərə aldıqları riyazi bilikləri tət-

biq edə bilmək imkanı yaratmaq. 

Beləliklə, riyaziyyat təliminin məqsədləri 

onun məzmununu müəyyən edir. Xüsusi mək-

təblərdə riyaziyyat təliminin məzmunu aşağıda-

kı mühüm tələbləri ödəməlidir: 

1) ümumtəhsil əhəmiyyətli olmalı və mü-

tərəqqi dünyagörüşü formalaşdırmalıdır; 

2) şagirdlərə riyazi biliklərə yiyələnərək 

lazımi məqamlarda bu biliklərdən istifadə etmə-

yi öyrətməlidir; 

3) təhsil pillələrinin davamlılığını təmin 

etməlidir; 

4) peşə aldıqda riyazi bilikləri tətbiq edə 

bilmək imkanı yaratmalıdır. 

Xüsusi məktəb şagirdlərinin riyazi təlimin-

də riyaziyyatın didaktik prinsiplərinin rolu. Xü-

susi məktəb şagirdlərində riyazi bilikləri forma-

laşdıran zaman riyaziyyatın ümumi pedaqogika-

dan gələn prinsiplərinin tələbləri gözlənilməlidir. 

Riyaziyyat təlimində didaktik prinsiplər Y.A.Ko-

menski dövründən bəri qabaqcıl təlim təcrübəsi 

pedaqoqlar tərəfindən ümumiləşdirilərək təlim 

prinsipləri adlandırılmışdır. Bu prinsiplərdə təlim 

prosesinin vəzifələri, təlimdə müəllimin fəaliyyə-

tinin əsas və mühüm cəhətləri əks olunur. Riya-

ziyyatdan metodik ədəbiyyatda aşağıdakı didak-

tik prinsiplər sistemi qəbul edilir: 

1) riyaziyyat təlimində elmilik prinsipi; 

2) riyaziyyat təlimində şüurlu mənimsə-

mə, fəallıq və müstəqillik prinsipi; 

3) riyaziyyat təlimində müvafiqlik prinsipi; 

4) riyaziyyat təlimində əyanilik prinsipi; 

5) riyaziyyat təlimində fərdi yanaşma 

prinsipi; 

6) riyaziyyat təlimində biliklərin möh-

kəmliyi prinsipi. 

Riyaziyyat təlimində elmilik dedikdə, təli-

min məzmununun elmin müasir səviyyəsinə uy-

ğun olması başa düşülür. Riyaziyyat təlimində 

elmilik prinsipi əsasən dərsliklərin elmi əsasda 

yazılması ilə təmin olunur. Təlimdə elmilik 

prinsipinin reallaşmasında hələ də maneələr var-

dır. Proqram və dərsliklərin mükəmməl olma-

masını, ayrı-ayrı fənlər üzrə proqramların tam 

uyğun olmamasını buna misal göstərmək olar. 

Riyaziyyat təlimində şüurluluq, fəallıq və 

müstəqillik prinsipləri aparıcı prinsip olmaqla, tə-

limin müvəffəqiyyətini təmin edir. Şüurlu mə-

nimsəmə dedikdə, xüsusi məktəb şagirdlərinin ri-

yazi biliklərə elə dərindən yiyələnməsi başa dü-

şülür ki, onlar aldığı bilikləri konkret situasiya-

larda tətbiq etməyi bacarsınlar. Təlim prosesində 

şagirdin tədris materialını necə mənimsəməsi 

haqqında daim informasiya almaq vacibdir. Buna 

yalnız pedaqoji cəhətdən düzgün qoyulmuş sual-

lar sistemi vasitəsi ilə nail olmaq olar. “Pedaqoji 

cəhətdən sual düzgün qoyulmuşdur”, – dedikdə, 

biz həmin sualın şagirdi fəal zehni fəaliyyətə cəlb 

etdiyini başa düşürük. Təlim prosesində suallar 

elə tərtib olunmalıdır ki, onların tələb etdiyi in-

formasiyanın həcmi optimal olsun. Əgər tələb 

olunan informasiyanın həcmi böyük olarsa, onda 

bu sual şagirdi fəal zehni fəaliyyətə cəlb etməz, 

çünki şagird bu informasiyanı qəbul etməkdə çə-

tinlik çəkəcək. Əgər tələb olunan informasiyanın 

həcmi kiçik olarsa, onda bu sual yenə də şagirdi 

fəal zehni fəaliyyətə cəlb etməz, çünki cavab çox 

sadə və aşkardır. 

Təlim prosesində müəllim aşağıdakılar va-

sitəsilə şagirdlərin tədris fəallığına nail ola bilər: 

1) hər bir yeni bölmənin və mövzunun 

şərhini verməklə; 

2) yeni materialla köhnə material arasında 

əlaqə yaratmaqla; 

3) yeni materialın tətbiq sahələrini göstər-

məklə təşkil etdikdə; 

4) hər bir yeni sualın öyrənilməsinə yara-

dıcı münasibət tərbiyə etməklə; 

5) şagirdlərdə öz işinin nəticələrinə tənqi-

di münasibət tərbiyə etməklə. 

Təlim prosesində şagirdlərin müstəqilliyi 

onların fəallığının və şüurluluğunun yüksək for-

masıdır. Ona görə də təlimdə şüurluluq və fəal-

lığın təmin olunması şagirdin müstəqilliyinə 

nail olmaqdan ciddi asılıdır. 

Riyaziyyat təlimində müvafiqlik prinsipi-

nin əsasını tədris planı və proqramların tərtibin-

də şagirdlərin yaş xüsusiyyətlərinin nəzərə alın-

ması tələbi təşkil edir. Müvafiqlik prinsipi tələb 

edir ki, tədris materialının həcmi və məzmunu 

şagirdlərin zehni inkişaf səviyyəsinə, mövcud 

bilik, bacarıq və vərdişlərinə uyğun olsun. Mü-

vafiqlik prinsipi təlimdə sadədən mürəkkəbə, 

asandan çətinə, məlumdan məchula müddəası-

nın həyata keçirilməsini tələb edir. Ona görə də 

təlimdə sistemlilik və ardıcıllıq prinsiplərinin 

ciddi gözlənilməsi müvafiqlik prinsipinin həyata 

keçirilməsinə imkan yaradır. 

Əyanilik riyaziyyat təlimində ən vacib 

prinsipdir. O, mücərrəd təfəkkürün inkişafına 

köməklik göstərir. Təlimdə əyaniliyin səmərəsi 

əyani vasitələrin düzgün seçilməsindən və onla-

rın təlimdə düzgün tətbiq olunmasından asılıdır. 

Məsələn, planimetriya kursunun öyrənilməsində 

şəkil vacibdirsə, stereometriya kursunun öyrə-

nilməsində isə şəkil artıq çox böyük əhəmiyyət 

kəsb etmir. Bu mərhələdə fiqurların özünün əya-

niliyi, canlı müşahidəsi mütləqdir. 

Riyaziyyat təlimində biliklərin möhkəmli-

yi prinsipi şagirdlərdə sistemləşdirilmiş bilik, 

bacarıq və vərdişlərin uzun müddət ərzində yad-

da saxlanılmasını tələb edir. Buna tədris mate-

rialını əzbərləməklə nail olmaq olmaz. Biliklə-

rin möhkəmliyi üçün onun fəal, şüurlu mənim-

sənilməsi zəruri şərtlərdir. Digər zəruri şərt isə 

təlimin elmiliyidir. 

Xüsusi məktəblərdə riyaziyyatın tədrisi 

metodikasında aşağıdakı müddəaların doğrulu-

ğu əsas götürülür: 

a) yaddasaxlama təkrarların sayı ilə düz 

mütənasibdir; 

b) yalnız maraqlı və çox mühüm olan fakt-

lar yadda qalır; 

c) materialın yadda qalması üçün onun 

tətbiq sahəsi göstərilməlidir; 

ç) materialın yaxşı yadda qalması üçün 

onun məntiqi tam olan kiçik hissələrə bölünməsi 

vacibdir. 

Qeyd etmək lazımdır ki, bütün faktların is-

batını yadda saxlamaq vacib deyildir. Ən zəruri 

faktları yadda saxlamaq, lazım olduqda isə tələb 

olunan təklifi isbat etməyi bacarmaq lazımdır. 

Təlim prosesində hər bir şagirdin fərdi xü-

susiyyətlərini nəzərə almaq vacibdir. Təlim pro-

sesi hər bir şagirdin təfəkkürünün xüsusiyyətlə-

rini, yaddaşının xüsusiyyətlərini, nitqini, görmə 

qabiliyyətini, iradəsini və s. nəzərə almaqla təş-

kil olunmalıdır. 

Müasir şəraitdə informasiya texnologiya-

sından səmərəli istifadə etməklə buna qismən 

nail olmaq olar. Məsələn, təlimdə mükəmməl 

öyrədici proqram sistemlərindən istifadə olun-

ması buna imkan verir. Təlimdə fərdi yanaşma 

prinsipini təmin etmək müəllimdən yüksək pe-

şəkarlıq tələb edir. Hər bir konkret tədris mate-

rialının öyrənilməsini sinif kollektivini şərti ola-

raq zəif, orta və güclü qruplara ayırıb, öyrənmə 

prosesini hər qrup üçün ayrıca təşkil etmək də 

təlimdə fərdi yanaşmaya qismən nail olmağa 

imkan verə bilər. 
Problemin aktuallığı. Riyaziyyatın insan hə-

yatında olan rolunu nəzərə alsaq, xüsusi qayğıya eh-

tiyacı olan şəxslərin də riyazi biliklərə sahib olmala-

rının vacibliyi bu mövzunu aktuallaşdırır. 

Problemin elmi yeniliyi. Xarici ədəbiyyatlar-

da xüsusi qayğıya ehtiyacı olan şəxslərin riyazi təli-

minin təşkili məsələləri daha çox və daha geniş as-

pektdə təhlil edildiyi halda, təəssüflər olsun ki, yerli 

ədəbiyyatlarda bu haqda məlumatlar, biliklər yetər-

sizdir. Məhz bu baxımdan sözü gedən mövzunun iş-

lənilməsinə, tədqiq edilməsinə çox böyük ehtiyacın 

olduğunu nəzərə alıb bu mövzunu araşdırdım.. 

Problemin praktik əhəmiyyəti. Məqalə xü-

susi qayğıya ehtiyacı olan uşaqlarla çalışan müəllim-

lər, tərbiyəçilər və valideynlər, eləcə də bu sahədə 

tədqiqat işi aparan şəxslər üçün əhəmiyyətlidir. 

